
ᓄᓇᕗᑦ ᒪᓕᒐᓕᐅᕐᕕᖓ ᑲᔪᓯᑎᑦᑎᕗᖅ 
ᐃᓄᐃᑦ ᐅᖃᐅᓯᖓᓐᓂᒃ ᓴᐳᒻᒥᑦᑎᓂᕐᒧᑦ ᐱᖁᔭᕐᒥᒃ 

 
ᐃᖃᓗᐃᑦ, ᓄᓇᕗᑦ (ᓯᑎᐱᕆ 19, 2008) – ᓄᓇᕗᑦ ᒪᓕᒐᓕᐅᕐᕕᖓ ᑲᔪᓯᑎᑦᑎᕗᖅ ᐃᓄᐃᑦ 
ᐅᖃᐅᓯᖓᓐᓂᒃ ᓴᐳᒻᒥᑦᑎᓂᕐᒧᑦ ᐱᖁᔭᖓᓐᓂᒃ, ᑭᖑᓪᓕᐅᔪᖅ ᒪᓕᒐᓕᐊᖑᔫᖕᓂᒃ ᓄᓇᕗᒻᒥ 
ᐅᖃᐅᓯᓕᕆᓂᕐᒧᑦ ᐱᓕᕆᐊᖑᔫᖕᓂᒃ. ᑖᓐᓇ ᑭᖑᓪᓕᐅᔪᖅ ᐱᓕᕆᐊᖃᓕᕈᓐᓇᖅᑎᑦᑎᓂᐊᖅᑐᖅ ᐃᓄᐃᑦ 
ᐅᖃᐅᓯᖓᑦᑎᒍᑦ ᐱᔪᓐᓇᕈᑕᐅᔪᓂᒃ ᐊᔾᔨᐅᖏᑦᑐᒃᑯᓪᓗ ᐊᑐᖅᑕᐅᔭᕆᐊᖃᕐᓂᖓᓐᓂᒃ. 
 
“ᐃᓄᐃᑦ ᐅᖃᐅᓯᖓ ᐱᖅᑯᓯᑦᑎᓐᓄᑦ ᑭᓇᐅᓂᑦᑎᓐᓄᓪᓗ ᐊᑕᑦᑎᐊᒻᒪᕆᖕᒪᑦ,” ᐅᖃᓚᐅᖅᑐᖅ ᓗᐃ ᑕᐹᕐᔪᒃ, 
ᒥᓂᔅᑕᐅᔪᖅ ᐃᓕᖅᑯᓯᓕᕆᔨᒃᑯᓐᓄᑦ. “ᐃᓄᐃᑦ ᐅᖃᐅᓯᖓᓐᓂᒃ ᓴᐳᒻᒥᑦᑎᓂᕐᒧᑦ ᐱᖁᔭᒃᑯᑦ 
ᐱᒋᐊᕈᑎᖃᖅᓯᒪᓕᖅᐳᒍᑦ ᐃᓄᐃᑦ ᐅᖃᐅᓯᖓ ᐱᓕᕆᕝᕕᑦᑎᓐᓂ, ᐃᓕᓐᓂᐊᕐᕕᑦᑎᓐᓂ, ᐃᓅᓯᑦᑎᓐᓂᓗ 
ᐊᑐᖅᑕᐅᑦᑎᐊᕈᓐᓇᕐᓂᐊᕐᓗᓂ ᓄᓇᕗᒻᒥ.” 
 
“ᑖᓐᓇ ᐱᖁᔭᖅ ᐱᒋᐊᕈᑎᖃᖅᐳᖅ ᒐᕙᒪᒃᑯᑦ ᐱᔭᕆᐊᖃᖅᓯᒪᔭᖓᓐᓂᒃ ᑎᑎᕋᖅᓯᒪᔪᖅ 23 ᓄᓇᕗᒻᒥ 
ᓄᓇᑖᕈᑎᓃᑦᑐᓂᒃ ᓇᓗᓇᐃᖅᓯᓪᓗᓂᓗ ᐃᓄᐃᑦ ᐅᖃᐅᓯᕐᒥᒃᑎᒍᑦ ᐊᑐᕈᓐᓇᕆᐊᖃᕐᓂᖏᓐᓂᒃ ᓄᓇᕗᒻᒥ,” 
ᐅᖃᓚᐅᖅᑐᖅ ᑕᐹᕐᔪᒃ.  “ᐱᐅᓂᖅᓴᒃᑯᑦ ᓱᒋᐊᕈᑕᐅᕗᖅ ᐃᓄᒃᑐᑐᐃᓐᓇᖅ ᐅᖃᐅᓯᖃᖅᑐᑦ ᐃᓄᐃᑦ 
ᐱᔨᑦᑎᖅᑕᐅᓂᖏᑦ ᐱᐅᓯᒋᐊᕈᑎᒃᓴᖓᓐᓂᒃ, ᒪᒃᑯᒃᑐᖁᑎᕗᓪᓗ ᐅᖃᐅᓯᕐᒥᖕᓂᒃ 
ᔭᒐᐃᕙᓪᓕᐊᖏᓐᓂᖅᓴᐅᓕᕐᓗᑎᒃ, ᓴᙱᒃᑎᒋᐊᕐᓗᒍᓗ ᐃᓄᐃᑦ ᐅᖃᐅᓯᖓᑦᑕ ᐊᑐᖅᑕᐅᓂᖓ 
ᓄᓇᕗᒻᒥᐅᓕᒫᓄᑦ.”     
 
ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᐱᖁᔭᖓᑦᑎᑐᑦ ᐃᓄᐃᑦ ᐅᖃᐅᓯᖓᓐᓂᒃ ᓴᐳᒻᒥᑦᑎᓂᕐᒧᑦ ᐱᖁᔭᖅ 
ᐊᖏᖅᑕᐅᔭᕆᐊᑐᔾᔮᖏᑦᑐᖅ ᑲᓇᑕᐅᑉ ᒐᕙᒪᖓᓐᓄᑦ.  ᐱᖁᔭᐅᑉ ᐃᓚᖏᑦ 
ᐊᑐᓕᖅᑎᑕᐅᑲᐅᑎᒋᔪᓐᓇᕐᓂᐊᖅᑐᑦ. ᐊᓯᖏᑦ, ᐱᖃᓯᐅᓪᓗᒍ ᐃᓕᓐᓂᐊᖅᑎᑕᐅᓂᓕᕆᔪᑦ ᑭᒃᑯᑐᐃᓐᓇᕐᓄᓪᓗ 
ᐱᔨᑦᑎᕐᓂᓕᕆᔪᑦ, ᑭᒃᑯᑐᐃᓐᓇᕐᓄᑦ ᑲᑎᒪᔾᔪᑕᐅᓗᑎᒃ ᐸᕐᓇᒃᑕᐅᓗᑎᒡᓗ ᐱᔭᕆᐊᖃᕐᓂᐊᖅᑐᑦ 
ᐱᒋᐊᕈᓐᓇᖅᓯᖏᓐᓂᖏᓐᓂ.  

ᑐᑭᓯᒋᐊᕈᒪᒍᕕᑦ ᐅᖃᕐᕕᒋᓗᒍ: 
ᓇᐸᑦᓯ ᑯᓗᓛᖅ 
ᐃᓕᖅᑯᓯᓕᕆᔨᒃᑯᓐᓂ 
ᓄᓇᕗᑦ ᒐᕙᒪᖓ 
ᐅᖄᓚᐅᑖ: (867) 975-5526 
ᐃᕐᖐᓈᖅᑕᐅᑎᒃᑯᑦ: nkolola@gov.nu.ca 
 
 

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, 
www.gov.nu.ca. 

News releases are available in Inuktitut, English, Inuinnaqtun and French on www.gov.nu.ca. 
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca. 

Les communiqués de presse sont disponibles en inuktitut, en anglais, en inuinnaqtun et en français à : www.gov.nu.ca. 

Communications 2008-49-C 


